
Dana, 29. juna 2017. godine, u Sarajevu (zgrada Parlamentarne skupštine Bosne i Hercegovine)
održana je 9. sjednica Parlamentarnog foruma za evropske integracije Bosne i Hercegovine, kojoj je
predsjedavao Nikola Lovrinović, predsjedavajući Zajedničke komisije za evropske integracije
Parlamentarne skupštine BiH, a kojoj su takođe prisustvovali i predstavnici Odbora za evropske
integracije i regionalnu saradnju Narodne skupštine Republike Srpske.

 

Na kraju sjednice, predstavnici odbora/komisija usaglasili su sljedeću

 

Z A J E D N I Č K U  I Z J A V U 

Po završetku 9. sjednice Parlamentarnog foruma za evropske integracije Bosne i Hercegovine, a u
skladu sa članom 5. Pravila rada Parlamentarnog foruma za evropske integracije Bosne i
Hercegovine, članovi rukovodstva Parlamentarnog foruma:

 

1. Pozdravljaju održavanje konferencije o temi: “Dvije godine od stupanja na snagu
Sporazuma o stabilizaciji i pridruživanju” (07. 06. 2017. godine, Sarajevo), koja je
organizovana kao izraz želje članova Zajedničke komisije za evropske integracije
Parlamentarne skupštine Bosne i Hercegovine da se na ovom skupu respektabilnih izlagača i
učesnika, kao i u prisustvu predstavnika institucija Evropske unije, govori o napretku u
procesu integrisanja Bosne i Hercegovine u Evropsku uniju, naročito u periodu od stupanja na
snagu Sporazuma o stabilizaciji i pridruživanju, kao i o daljim koracima;

 

2. Uvažavaju napore svih nivoa vlasti u Bosni i Hercegovini u davanju kredibilnih odgovora na
Upitnik Europske komisija i pozivaju sve učesnike u ovom procesu da daju što jasnije i
preciznije odgovore i da privedu ovaj posao kraju. Mehanizam koordinacije mora postati u
potpunosti operativan. Samo odgovornost i zajednički rad, traženje rješenja i kompromisa u
sprovođenju akcionih planova za realizovanje Reformske agende mogu dati zadovoljavajući
rezultat;

 

3. Svjesni potrebe jačanja nadzorne uloge parlamenata u procesu integrisanja pozivaju sve
članove parlamenata/skupština sa svih nivoa zakonodavne vlasti u Bosni i Hercegovini da se
angažuju u punom kapacitetu na realizovanju ove funkcije;

 

4. Naglašavaju da je, takođe, potrebno jačati funkciju informisanja i uključivanja šire javnosti u
aktivnosti koje se obavljaju u domenu evropskih integracija te s tim u vezi podržavaju
održavanje okruglih stolova koje Zajednička komisija za evropske integracije Parlamentarne
skupštine Bosne i Hercegovine, uz podršku OEBS-a, organizuje na cijeloj teritoriji BiH.

Pozivaju se članovi Parlamentarnog foruma za evropske integracije Bosne i Hercegovine da
se aktivnije uključe i u što većem broju odazivaju ovim skupovima.

 

5. Predlažemo da svi parlamenti/skupštine u BiH od svojih izvršnih tijela barem dva puta
godišnje zatraže informaciju o korišćenju IPA II fondova.

 

 

 

Republika Srpska
Bosna i Hercegovina
 
Generalni sekretar
Telefon: +387 51 338-104
Faks: +387 51 301-087  
      

Narodna skupština
O Narodnoj skupštini
Sjednice
Obilježja RS
Sazivi
Kodeks
Poslovnik
Poslanička pitanja i odgovori
Služba NS RS

Akti
Ustav
Usvojeni zakoni
Zakoni u proceduri
Odluke
Zaključci
Budžet
Ostali akti
Zakonodavni postupak
Stručna rasprava

Aktivnosti
Aktivnosti predsjednika
EU aktivnosti
Aktivnosti radnih tijela
Aktivnosti službe
Međunarodna saradnja
Kalendar aktivnosti
Kalendar rada

Galerija
Arhiva audio i video zapisa
Foto galerija
360 Pregled

Linkovi

